ՀԻՄՆԱՎՈՐՈՒՄ
«ԲՆԱԳԻՏԱԿԱՆ, ՏԵԽՆՈԼՈԳԻԱԿԱՆ, ՃԱՐՏԱՐԱԳԻՏԱԿԱՆ, ՄԱԹԵՄԱՏԻԿԱԿԱՆ (ԲՏՃՄ) ՈՒՂՂՈՒԹՅՈՒՆՆԵՐՈՎ ՊԵՏՈՒԹՅԱՆ ՀԱՄԱՐ ԱՌԱՋՆԱՀԵՐԹ ԵՎ ԿԱՐԵՎՈՐՈՒԹՅՈՒՆ ՆԵՐԿԱՅԱՑՆՈՂ ՄԱՍՆԱԳԻՏՈՒԹՅՈՒՆՆԵՐՈՎ ՀԱՄԱՊԱՏԱՍԽԱՆ ԲՈՒՀԵՐՈՒՄ ՍՈՎՈՐՈՂՔԱՂԱՔԱՑԻՆԵՐԻՆ ՇԱՐՔԱՅԻՆ ԿԱԶՄԻ ՊԱՐՏԱԴԻՐ ԶԻՆՎՈՐԱԿԱՆ ԾԱՌԱՅՈՒԹՅԱՆ 2023 ԹՎԱԿԱՆԻ ՁՄԵՌԱՅԻՆ
ԶՈՐԱԿՈՉԻՑ ՏԱՐԿԵՏՈՒՄ ՏԱԼՈՒ ՄԱՍԻՆ» ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
«Բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2023 թվականի ձմեռային զորակոչից տարկետում տալու մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Զինվորական ծառայության և զինծառայողի կարգավիճակի մասին» օրենքի 22-րդ հոդվածի 7-րդ մասով նախատեսված և ՀՀ կառավարության 2023 թվականի մարտի 23-ի N 383-Ն որոշմամբ սահմանված բուհերի համապատասխան մասնագիտություններով առկա անվճար համակարգ ընդունված ուսանողների կրթության շարունակականության ապահովմամբ:
2. Ընթացիկ իրավիճակը և կարգավորման նպատակը
ՀՀ կառավարության 2023 թվականի մարտի 23-ի N 383-Ն որոշման (այսուհետ՝ կարգ) 1-ին  հավելվածով սահմանված է բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին պարտադիր զինվորական ծառայության զորակոչից տարկետում տրամադրելու կարգը և պայմանները, համաձայն որի ՀՀ կառավարության 27 հուլիսի 2023 թվականի N 1290-Ա որոշմամբ մի շարք քաղաքացիների վերը նշված հիմքով տրամադրվել է 2023 թվականի ամառային զորակոչից տարկետում: Սակայն թվով հինգ քաղաքացիներ, որոնք ընդունվել էին համապատասխան բուհերի նշված մասնագիտություններով տարկետում չեն ստացել զինվորական հաշվառման կանգնած չլինելու և ընդունվելու վերաբերյալ տեղեկատվությունը կարգով սահմանված ժամկետներում Կրթության, գիտության, մշակույթի և սպորտի նախարարություն ներկայացված չլինելու պատճառով: ՀՀ կառավարության կողմից 30 նոյեմբերի 2023 թվականի N 2063 – Ն որոշմամբ լրացում է կատարվել կարգում, որի 8.1-ին կետով սահմանվել է, որ «8.1. Սահմանված ժամկետում զինվորական հաշվառում անցած չլինելու կամ բուհեր համապատասխան մասնագիտությամբ ընդունվելու վերաբերյալ տեղեկատվությունը նախարարությանը չտրամադրվելու դեպքում պարտադիր զինվորական ծառայության զորակոչից տարկետում տրամադրելու Հայաստանի Հանրապետության կառավարության համապատասխան որոշման մեջ չներառված, սակայն սույն որոշման N 2 հավելվածով սահմանված տարկետման տրամադրման հիմքերի առկայության և քաղաքացու պարտադիր զինվորական ծառայության զորակոչից տարկետում ստանալու դիմում ներկայացնելու դեպքում նախարարությունը մեկամսյա ժամկետում շրջանառում է պարտադիր զինվորական ծառայության զորակոչի ենթակա քաղաքացուն տարկետում տրամադրելու Հայաստանի Հանրապետության կառավարության առանձին որոշման նախագիծ:» Հիմք ընդունելով վերը նշված կարգավորումը Կրթության, գիտության, մշակույթի և սպորտի նախարարությունը շրջանառում է ներկայացվող նախագիծը:
3. Ակնկալվող արդյունքը
«Բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2023 թվականի ձմեռային զորակոչից տարկետում տալու մասին» ՀՀ կառավարության որոշման ընդունմամբ տարկետում կտրամադրվի պետության համար առաջնահերթ և կարևոր մասնագիտությամբ սովորող քաղաքացիների, ինչն էլ կնպաստի տվյալ մասնագիտությունների գրավչության բարձրացմանը և մրցունակ ու կարևոր մասնագիտություններով կադրերի պատրաստմանը:
4. Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարություն:
5. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 

